
నిధనము.




బోవజొచ్చెను. "నేను మిమ్మనుగమనించుదాననే" యనుచు గంగమ్మయు నాతనివెంటబడి బరుగిడెను.



19. నిధనము

-)0(-




      అప్పలసామి చంగుచంగున దుముకుచు బొలముల వెంబడి బరువెత్తి యొకయేటిలోదిగి నవలీల నీది యావలనున్న కొండనెక్కి, వేగముగా బోవుచుండెను. అతనికి గమ్యస్దాన నిర్ణయములేదు. పోవుటకొఱకే పోవుచుండెను. గంగమ్మ యాతని ననుసరించి యేటిదాక బరుగెత్తగల్గెను. కాని యామె కీతరాదు. గనుక నీటిలోదిగి ముందునకు బోలేక, యేటిగట్టువెంబడిని గొండకావలిప్రక్కకు ద్వరితగతిని బోవుచుండెను. మనస్సు చలించి యొక్కమచ్చుననే పరుగిడు నప్పలసామి కొండకొన జేరినతర్వాత నడుగులు తడబడుటచే జాఱిపడెను. ఆపాటుచే నతడు మూర్చిల్లి రాలపై దొరలిపోవుచు నడుమనొక భూరివృక్షమడ్డురాగా దానిచే నాపబడి యుండెను. అతనికి జైతన్యమేలేదు. దేహమంతయు గాయము లయ్యెను. మనస్సులోనిగాయము చెప్పనక్కఱయే లేదు కదా! ఏటిగట్టున బరుగులిడు గంగమ్మ మఱియొక కొండనారోహించి భర్తకై వెదకుచుండెను. "నాధా! నాప్రాణనాధా!" యని పేరెలుంగున బిలుచుచు నామెపోవుచుండెను.

"https://te.wikisource.org/w/index.php?title=పుట:Goopa_danpatulu.pdf/172&oldid=283575" నుండి వెలికితీశారు

		 ఈ పేజీలో చివరి మార్పు 27 నవంబరు 2019న 03:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

